
II - ARABAKO LURRALDE 
HISTORIKOAREN TOKI ADMINISTRAZIOA

AGURAINGO UDALA

VISESArekin Harresi Parkean alokairurako babes publikoko etxebizitzak sustatzeko sinatu 
beharreko lankidetza hitzarmenaren hasierako onarpena

Aguraingo Udalak, 2024ko otsailaren 29an egindako ohiko osoko bilkuran, honako hau era- 
baki zuen:

1. VISESArekin Harresi Parkean alokairurako babes publikoko etxebizitzak sustatzeko sinatu 
beharreko lankidetza hitzarmena hasiera batean onartzea.

2. Lankidetza hitzarmen hori jendaurrean jartzea, hogei egunez, ALHAOn, Aguraingo Uda-
leko iragarki oholean eta Udalaren webgunean iragarkia jarrita, egoki iritzitako alegazioak aur-
keztu ahal izateko.

3. Jendaurrean jarri ondoren, alegazioak ikusita, behin betiko testuaren proposamena egingo 
da, eta VISESAri horren berri emango zaio, hamar eguneko epean ados dagoen adieraz dezan, 
Administrazio Publikoen Administrazio Prozedura Erkideari buruzko urriaren 1eko 39/2015 Lege- 
aren 82. artikuluarekin bat etorriz.

Aurreko paragrafoan adierazitako izapidea amaituta, hirigintza hitzarmena osoko bilkurak 
onartu eta ALHAOn argitaratuko da.

4. Jendaurrean jartzeko aldian alegaziorik aurkezten ez bada, hasierako onespenaren era-
bakia behin betiko bihurtuko da, eta hitzarmena onartu eta behin betiko onespenaren erabakia 
ALHAOn argitaratuko da.

5. Alkateari hura sinatzeko ahalmena ematea.

6. Hitzarmena Udaleko Hirigintza Hitzarmenen Erregistroan inskribatzea.

Agurain, 2024ko martxoaren 1a

Alkatea
RAÚL LÓPEZ DE URALDE BALTASAR

HITZARMENAREN TESTUA

AGURAINGO UDALAREN ETA «VIVIENDA Y SUELO DE EUSKADI, S. A./
EUSKADIKO ETXEBIZITZA ETA LURRA, E. A.» (VISESA) SOZIETATE PUBLIKOAREN 

ARTEKO LANKIDETZA HITZARMENA HARRESI PARKEA EREMUAN 
ALOKAIRURAKO BABES PUBLIKOKO ETXEBIZITZAK SUSTATZEKO

Agurain, .............................................(a)

BILDU DIRA

Alde batetik, Raúl López de Uralde Baltasar, Aguraingo Udaleko alkate-udalburua, udal 
horren ordezkari.

Bestetik, Carlos Quindós Fernández jauna (NAN zk.: 09.737.292-N; helbidea: Gamarrako atea, 
1-A, 2. solairua; posta-kodea: 01013, Gasteiz).

PARTE HARTZEN DUTE

Lehenengoak, Aguraingo Udaleko alkate-udalburua den aldetik, hura ordezkatuz, toki korpo-
razio horren osoko bilkurak ..................(e)(a) n egindako bileran egintza honetarako baimenduta.

Bigarrenak, «VIVIENDA Y SUELO DE EUSKADI S. A-EUSKADIKO ETXEBIZITZA ETA LURRA EA»ren 
(aurrerantzean, VISESA) izenean eta ordezkaritzan (IFK: A-20306775; helbidea: Gamarrako atea 
1-A 2. solairua, PK 01013, Gasteiz), sozietate horren zuzendari nagusia eta ahalduna den aldetik, 
Gasteizko notario Fernando Ramos Alcázar jaunaren aurrean 2017ko urtarrilaren 11n eman-
dako ahalordetze eskrituraren arabera, eta adierazten du bere boterea eta izaera ez zaizkiola 
kendu edo aldatu eta ez dokumentu hau sinatzeko baimena duela, VISESAren administrazio 
kontseiluaren 2023ko martxoaren 27ko erabakiaren bidez.

Esku hartzen duten kontzeptuan, biek elkarri aitortzen diote dokumentu hau egiteko gaita-
suna, eta

ADIERAZTEN DUTE

I. VISESA sozietate publikoak Euskal Autonomia Erkidegoko administrazioaren ehuneko 100eko 
partaidetza du, eta Lurralde Plangintza, Etxebizitza eta Garraio Sailari atxikita dago. Sozietatea-
ren xedea da, batez ere, babes publikoko etxebizitzak sustatzea eta birgaitzea. Jarduera horren 
barruan sartzen dira bizitegi lursailak planifikatzea, urbanizatzea, zatitzea eta eskuratzea, bai 
erakunde publikoenak, bai partikularrenak, edozein forma eta prozeduraren pean, etxebizitzak 
sustatzeko eragiketetarako; era guztietako ondasun higigarri eta higiezinak erostea eta saltzea, 
eta horien gainean eraikuntza edo eraikin egokia egitea, sozietatearen eratze eskrituran adie-
razitako edozein helburu eta jardueratarako beharrezkoak edo komenigarriak badira.

II. Aguraingo Udalak, udalerriko biztanle guztien gizarte interesak babestuz, etxebizitza ba-
bestuak eta, bereziki, errentamendu araubideko babes publikoko etxebizitzak sustatzeko politi-
kak gauzatzeko bitartekoak jarri nahi ditu. Beraz, Eusko Jaurlaritzako Lurralde Plangintza, Etxe-
bizitza eta Garraio Sailarekin lankidetzan jardun nahi du arlo horretan garatzen duen politikan.

Horregatik, bi alderdiek interes bera dute Aguraingo udalerrian etxebizitza babestua susta- 
tzeko jarduketa publiko bat garatzen eta gauzatzen elkarrekin esku hartzeko, errentamendu 
araubidean. Horregatik, Aguraingo Udalak 49.1 Egikaritze Unitate Etenean, zehazki Harresi ize-
neko eremuan, errentamenduko babes publikoko etxebizitzen sustapen bat garatzeko interesa du.

III. Jarduera hori garatzeko, alokairurako babes publikoko sustapen hori honako erregistro 
finka hauetan garatzeko interesa dute alderdiek:

• Aguraingo 11077 zenbakiko finka, 5054 liburukia, 223 liburua, 205 folioa.

• Aguraingo 11078 zenbakiko finka, 5054 liburukia, 223 liburua, 208 folioa.

• Aguraingo 11079 zenbakiko finka, 5054 liburukia, 223 liburua, 211 folioa.

11077 eta 11078 zenbakidun finkak Aguraingo Udalarenak dira. 11079 zenbakiko finka Agu-
raingo Udalak eskuratu du, truke bidez, Tokiko Gobernu Batzarrak 2023ko martxoaren 22an 
hartutako erabakiaren bidez. 2023ko abenduaren 14an eskritura publikoa egin zen, eta oraindik 
ez da inskribatu Jabetza Erregistroan.

Dokumentu honekin batera doaz, 1 zenbakiko eranskin gisa, erregistro finka horien ohar 
sinpleak.

IV. Proposatutako eragiketa honetan datza: VISESAk, titulu juridiko nahikoarekin, aipatutako 
hiru erregistro finkak kostu bidez eskuratuko ditu, finka horietan alokairurako araubide oroko-
rreko babes publikoko etxebizitzen sustapena egiteko.

Lurzoruari eta hirigintzari buruzko ekainaren 30eko 2/2006 Legearen 117. eta 118. artikulue-
tan xedatutakoaren arabera, lurzoru ondare publikoko ondasunak doan edo haien balioaren 
azpitik laga ahal izango dira lagapen hartzailea administrazio publikoa edo haren erakunde 
instrumentalak direnean eta helburua babes publikoko araubideren bati atxikitako etxebizitzak 
eraikitzea denean.

V. Hitzarmen hau Euskal Autonomia Erkidegoko Etxebizitzari buruzko ekainaren 18ko 3/2015 Le- 
gean jasotako aurreikuspenen barruan kokatzen da, eta, zehazki, haren 2. artikuluan jasotako 
printzipio gidarien barruan, bereziki azpimarratuz a) atalean aipatutakoa, hau da, botere publiko 
guztien lankidetza eta koordinazioa, euskal sektore publikoaren mendeko organoak barne, etxe- 
bizitza duina, egokia eta irisgarria izateko eskubidea bermatze aldera.

Lehen aipatutako 3/2015 Legean jasotako aurreikuspenak garatzeari dagokionez, adierazi 
behar da akordio hau sinatzean babes publikoko etxebizitzen araubide juridikoaren zenbait 
alderdiri buruzko erregelamendu bidezko garapena (tipologia, sustapen motak, prezioak...) egin 
gabe dagoela, eta, beraz, bigarren xedapen iragankorra aplikatuz, gaur egun indarrean dauden 
erregelamenduak aplikatu behar direla lege horren aurka edo kontraesanean ez dagoen guztian. 
Esleipen prozedurari dagokionez, akordio hau Etxebizitza, Herri Lan eta Garraioetako sailburua-
ren 2012ko urriaren 15eko Aginduan eta hura aldatu zuen abenduaren 26ko 210/2019 Dekre- 
tuan ezarritakoaren barruan sartzen da.

Era berean, hitzarmen honen xede den sustapenaren araubideari dagokionez, 3/2015 Legean 
aurreikusitako eraikuntza bolumena eta babes publikoko araubidea betetzen dira.

Azaldutako guztia dela eta, eta norberaren interesak, konpromisoak eta ekarpenak behar 
bezala bideratzeko, bi alderdiek konpromisoen hitzarmen hau sinatzen dute, klausula hauen 
arabera:

KLAUSULAK

Lehena. XEDEA

Lankidetza hitzarmen honen xedea da Aguraingo (Araba) «Curtidos Harresi» AIU.49.1eko 
Harresi Parkeko azpieremuan araubide orokorreko babes ofizialeko errentamendu iraunkorre-
rako 56 etxebizitzaren inguru eta horiei dagozkien eranskinen sustapena ahalbidetzea.

Horretarako, udalak Aguraingo 11.077, 11.078 eta 11.079 zenbakiko erregistro finkak eskual-
datuko dizkio VISESAri, dagokien hirigintza eraikigarritasunaren ehuneko 100ekin batera.

Sustapena ikuspegi tekniko eta ekonomikotik bideragarria izan dadin, beharrezkoa da 11.077, 
11.078 eta 11.079 erregistro finkak elkartzea, hirigintza eraikigarritasuna pilatzeko. Horrela, alokai-
rura bideratutako babeseko etxebizitzen kopuru egokia sustatuko da, sestra gainean eta azpian 
bloke trinko gisa funtzionatuko duen tipologia izango dutenak, komunikazio nukleo bakoitzeko  
etxebizitza kopuru nahikoa, sotoa, gainerako etxadiaren sototik bereiz erabiltzeko aukera emango  
duena, eta abar izanik. Sustapena mantentze eta kudeaketa egokia ahalbidetuko duten parame- 
troekin gauzatuko da.

Babes publikoko etxebizitzak eraikitzeko sustapena Lurralde Plangintza, Etxebizitza eta Garraio 
Sailari atxikitako VISESA sozietate publikoak egingo du.

Aipatutako finkak Aguraingo Udalak eskualdatuko dizkio VISESAri eskritura publiko bidez, 
hitzarmen hau sinatu eta sei (6) hilabete igaro baino lehen.

Bigarrena. PREZIOA ETA ORDAINTZEKO MODUA

Aldeek adostutako prezioa hirurogeita zortzi mila (68.000,00) eurokoa da, gehi dagokion 
BEZa. Prezio hori VISESAk ordainduko du, aipatutako finkei, plangintzan definitutako f20 era-
bilerari dagozkionei, atxikitako espazio libreak urbanizatzeko obra gauzatuz. Aipatutako espazio 
libreak mugatzeko planoa erantsi da 2. eranskin gisa.

Eskualdatutako finka bakoitzari dagokion prezioaren zenbatekoa honela banakatzen da:

11077 finka: 13.570,00 euro + BEZ.

11078 finka: 10.000,00 euro + BEZ.

11079 finka: 44.430,00 euro + BEZ.

Kontuan hartuta VISESAk puntu honetan aipatutako urbanizazio obra egikaritzea obra horren 
egikaritzea aldez aurretik kobratzea dela, 68.000,00 euroko zenbatekoan (BEZik gabeko KEP), 
VISESAk aldez aurretik kobratzeak BEZaren sortzapena dakar lurzatien eskriturak indarrean 
dagoen tasaren arabera egiteko unean.

Urbanizazio horretan, azalera zolatu egingo da oinezkoen erabilerarako, beharrezko eusteko 
geruzak eta dagozkion hiri zerbitzuen sareak barne (euri uren bilketa, argiteria, etab.). Sestra 
azpiko okupazioa duten eremuetan, iragazgaizte geruzatik aurrera (azken hori barne) egingo 
dira eraikuntza elementuak.

Hirugarrena. AGURAINGO UDALAREN KONPROMISOAK

Aguraingo Udalak bere gain hartzen ditu betebehar hauek:

1. Erregistroko 11079 zenbakiko finka jabetza erregistroan inskribatzea.

2. «VIVIENDA Y SUELO DE EUSKADI, S. A./EUSKADIKO ETXEBIZITZA ETA LURRA, E. A.» 
(VISESA) sozietateari eskualdatzea erregistroko finken jabetza osoa, Aguraingo 11077 zenbakiko 
finka, Aguraingo 11078 zenbakiko finka eta Aguraingo 11079 zenbakiko finka, horretarako behar 
den hirigintza eraikigarritasunaren ehuneko 100ekin batera. Horietan, alokairurako araubide 
orokorreko babes publikoko sustapen bat egingo da. Eskualdaketa hori egiteko gehieneko epea 
6 hilabetekoa izango da, hitzarmen hau sinatzen denetik aurrera.

3. Hitzarmen honen xede den lurzoruari buruzko inguruabar hauek egiaztatzea:

3.1 Lurzorua askatasunez erabiltzea.

3.2 Zortasun, karga, zerga, errentamendu eta bestelako okupatzailerik gabe dago.

3.3 Babes ofizialeko etxebizitzak eraikitzeko beharrezkoak diren legezko baldintzak betetzea.

Inguruabar horiek erregistroko finkak eskualdatu aurretik edo eskualdatzearekin batera egiaz- 
tatu beharko dira.

Era berean, Aguraingo Udalak finka horiek VISESAri eskualdatuko dizkio, eskualdatu beha-
rreko finka horietan dauden zortasunak kenduta. Horiek dira oinezkoentzako eta ibilgailuentzako 
bide zortasuna eta 15,16,17,18 eta 19 partzelekiko elkarrekiko instalazioena.

4. 2023ko azaroaren 22an eta 2024ko urtarrilaren 12an egindako tokiko gobernu batzarrek 
hirugarren sektoreko erabilera kentzea baimendu dute, zeinak akats baten ondorioz 11077 eta 
11078 zenbakidun finketan jasota baitaude. Ildo horretan, udala arduratuko da bai hitzarmen 
batzarrari bai jabetzaren erregistroari jakinarazteaz, dagokion zuzenketa egiteko. Zuzenketa hori 
finkak VISESAri formalki eskualdatu aurretik egin beharko da.

5. Aguraingo Udalak bere gain hartzen ditu eskualdatu beharreko finken jabetzak dakartzan 
betebehar guztiak, «Curtidos-Harresi» U. E.49.1ean parte hartzeagatik. Horrela, bere gain hartzen 
ditu urbanizazio gastuen kostu osoa eta eskualdatu beharreko finkei lotuta dagoen edo lotuta 
egon daitekeen beste edozein gastu.

2. planoan mugatutako espazio libreen urbanizazio obrari dagokionez (obra hori prezioa eta 
ordaintzeko modua zehazten dituen puntuan zehaztu da), udalak bere gain hartuko du kostua 
100.000,00 eurotik gorakoa bada (BEZik gabeko KEP), 200.000,00 euroraino gehienez (BEZik 
gabeko KEP).

6. Deskribatutako finken jabetza osoa VISESAk «Curtidos-Harresi» 49.1 egikaritze unitatearen 
hitzarmen batzarrean lortu ondoren, VISESAri legokiokeen ordezkaritza eskuordetzea onartzea.

7. VISESAk planteatutako antolamendu eta/edo kudeaketa tresnen aldaketak izapidetzea eta, 
hala badagokio, onartzea, betiere Hiri Antolamenduko Plan Orokorrean (HAPO) definitutako egi- 
turazko antolamenduko zehaztapenetara egokitzen badira.

Horretarako, beharrezkoa balitz, Aguraingo Udalak, «Curtidos-Harresi» 49.1 egikaritze unita-
tearen hitzarmen batzarreko kide den aldetik, konpromisoa hartzen du VISESAk egindako pro- 
posamenak bertan babesteko.

8. Babestutako Etxebizitzak Esleitzeko Zerbitzu Publikoarekin (Etxebide) lankidetzan aritzea 
Hitzarmen honen bidez sustatutako etxebizitzak esleitzeko prozeduretan, honako arau hauetan 
ezarritakoarekin bat etorriz: 39/2008 Dekretua, martxoaren 4koa, babes publikoko etxebizitzen 
araubide juridikoari eta etxebizitzaren eta lurzoruaren inguruko finantza-neurriei buruzkoa; eta 
2012ko urriaren 15eko Agindua eta hori aldatzen duen 210/2019 Dekretua, abenduaren 26koa, 
etxebizitza-eskatzaileen erregistroari eta babes ofizialeko etxebizitzak nahiz araubide autono-
mikoko zuzkidura-bizitokiak esleitzeko prozedurei buruzkoa.

9. Behar diren eraikuntza obren proiektuetarako administrazio baimenak lehenbailehen eta 
ahalik eta azkarren ematea.

10. Sustapena egikaritzearen ondorioz, norbaiti eskubide errealak mugatzeagatik kalteordaina 
ematea beharrezkoa den egoerak sortzen badira, kalteordain horren zenbatekoa Aguraingo 
Udalak hartuko du bere gain.

11. VISESAri ez eskatzea, araudiak horretarako aukera ematen badu, inolako bermerik (abalik, 
etab.) jarduketa honetan aurreikusitako etxebizitzak egiteko obrengatik.

12. VISESAk egindako sustapenari ehuneko 95eko hobaria ematea eraikuntza, instalazio eta 
obren gaineko zergan, hori justifikatzen duten gizarte inguruabarrak daudelako.

Laugarrena. «VIVIENDA Y SUELO DE EUSKADI, S. A./EUSKADIKO ETXEBIZITZA ETA LURRA, E. A» 
(VISESA) SOZIETATE PUBLIKOAREN KONPROMISOAK

VISESA sozietate publikoak konpromiso hauek hartzen ditu:

1. Aguraingo Udalaren eskutik dokumentu honetako hirugarren adierazpenean deskribatu-
tako erregistro finkak eskuratzea. Hona hemen finkak: Aguraingo 11077 zenbakiko erregistro 
finka, Aguraingo 11078 zenbakiko finka eta Aguraingo 11079 zenbakiko finka, horretarako behar 
den hirigintza eraikigarritasunaren ehuneko 100ekin batera, hitzarmen honetan ezarritakoaren 
arabera. Bertan jasotako helburuak gauzatzeko eskuratuko dira finkak, bertan adierazten diren 
baldintzetan. VISESAren kontura izango dira aipatutako finka eskualdatzeak sortutako notario 
eta erregistro gastu guztiak.

2. Araubide orokorreko babes publikoko etxebizitzen eta horiei dagozkien eranskinen sus-
tapena eta eraikuntza gauzatzea, hitzarmen honetan ezarritako baldintzetan.

3. Sustapen horren ondoriozko etxebizitzak errentamendu iraunkorreko araubidera bideratzea.

4. Egoki iritziz gero, antolamendu xehatuko edozein dokumentu idaztea eta izapidetzea.

5. Dagokion proiektuan zehazten diren eraikuntza obrak egitea.

6. Eraikuntza obrei lotutako urbanizazio obrak egikaritzea eta kostua bere gain hartzea. Hauek 
dira: alde batetik, Bizkaia, Benafarroa eta Nafarroa kaleetako espaloiak, 09 partzelarekin mu-
gakide diren tarteetan, birjartzeko eta konpontzeko lanak, jarraian deskribatzen den moduan: 
hondeaketa ontziaren perimetroko espaloiak pikatzea eta birjartzea metro eta erdiko zabaleran, 
asfalto urtuzko geruza azaletik zintarriraino pikatzea eta aldatzea 265m² inguruko azaleran, so-
toko ontziaren indusketak eragiten dien sareak birjartzea.

Nolanahi ere, lurzatiaren perimetroko urbanizazioa obrak hasi aurreko egoerara itzuli be-
harko du.

Eta, bestalde, lurzatian espazio libreetarako gordetako eremuan (planoa, 2. eranskina), sestra 
azpian okupatuta, Visesak bere gain hartuko du sotoko forjatuaren gainean maldak eratzearen 
egikaritzea eta kostua. Horixe izango da urbanizazioaren oinarria.

7. 2. eranskinean mugatutako espazio libreen urbanizazio obrak egikaritzea, prezioari eta 
ordaintzeko moduari buruzko puntuan definitutakoak, eta bere gain hartzea 68.000,00 euroraino 
(KEP) gehi BEZa finken prezioaren ordainketa gisa.

Obra horien kostua azken zenbateko horretatik gorakoa bada, VISESAk bere gain hartuko du 
gaindikina, 100.000,00 euroraino gehienez (BEZik gabeko KEP), eta Aguraingo Udalak bere gain 
hartuko du zenbateko horretatik gorako zenbatekoa, 200.000,00 euroraino (BEZik gabeko KEP).

8. Behar diren eraikuntza obren eta jardueraren proiektuen administrazio baimenak, lizen- 
tziak eta abar emateko eskabideak ahalik eta azkarren eta ardurarik handienaz aurkeztea, haiek 
izapidetzeko.

Bosgarrena. ZORTASUNA

Hauek dira eskualdatu beharreko erregistro finkei atxikitako espazio libreak:

• 11077 zenbakiko finka. 115 m2ko espazio librea, haren mendebaldean dagoena.

• 11079 zenbakiko finka. 224,40 m2ko espazio librea, haren mendebaldean dagoena.

HAPOren araudiak f.20 gisa definitutako hiri espazio libre horietarako ezartzen duen erabilera 
publikoa da, eta, horregatik, mugakide den eta finkatuta dagoen «Ekialdeko zabalgunea» AIU-15 ere- 
muan egin bezala, erabilera publikoko zortasuna eratuko da espazio horietan. 2 zenbakiko erans- 
kin gisa, aipatutako espazioen planoa erantsi da, zortasun horrek eragindako azalerarekin.

Espazio horren gaineko erabilera publikoko zortasuna eratu ondoren, udalari honako man-
tentze eta kontserbazio lan hauek dagozkio:

— Zoladura eta hiri altzariak garbitzeko lanak, halakorik balego, fatxadak, paramentuak eta 
sabaiak izan ezik.

— Zerbitzuaren eta beharrezko argiteriaren mantentze lanen kostuak bere gain hartzea, eta 
hiri altzariak birjartzea.

— Lorategiak egiten badira, mantentze lan egokiak egitea.

— Kaltetutako zoladurako elementuak (kutxatiletako eta saretetako estalkiak barne) birjartzea, 
oinezkoentzako pasabideak behar bezala erabiltzea eragozten badute, bai eta segurtasun ele-
mentu osagarriak (eskudelak) ere.

— Eremu horretan egindako indarkeriazko ekintzen ondorioz kaltetzen diren hiri altzarien 
elementu guztiak, argiztapen eta saneamendu zerbitzuak hornitzen dituzten konpainien horni-
dura instalazioak, etab. konpondu eta, hala badagokio, birjartzea.

— Mantentze, konponketa eta birjartze lanek sustapeneko eraikuntza elementuetan eragin-
dako itxurazko kalteak ere hartuko dituzte, klausula honetan adierazitako betebeharrak gauza- 
tzen diren bitartean.

Nolanahi ere, VISESAri dagokio eraikinaren egiturazko elementuak kontserbatzea -fatxaden 
aurrealdeak eta hegalen sabaiak-, euri urak eta hondakin urak saneatzeko eta husteko azpiegitu-
ren sareak mantentzea sare orokorrera konektatu arte, bai eta kaltetutako elementuak berritzea 
ere (kutxatilak edo hustubideak, estalkiak edo saretak izan ezik, horiek zoladuraren partetzat 
hartzen baitira).

Era berean, VISESAri dagokio pintadak, graffitiak eta hormetan finkatutako beste elementu 
batzuk kentzea. Hala ere, udalak antzeko garbiketa arazoak daudenean udalerri osoan egin ohi 
duena egingo du. Iragazgaizte geruza mantentzea eta konpontzea, xedapen honetan aurreiku-
sitakoa izan ezik, VISESAri dagokio.

VISESAri dagokio iragazgaizte geruza mantentzea eta konpontzea, klausula honetan jaso-
tako kasuen arabera udalari dagokionean izan ezik. Halaber, VISESAk iragazgaizte geruza hori 
egikaritzearen ondorioz sor daitekeen edozein kalte edo erantzukizun haren kontura izango da.

Udalak aldaketa bat eskatzen badu aipatutako espazioen erabilera publikoa kentzeko, espa-
zio horiek erabilera pribatuko espazio libre pribatuak izango dira, eta ez da erabilera publikoko 
zortasunik, lagapenik eta abarrik eratuko. Beraz, kasu horretan VISESAri dagokio horiek osorik 
mantentzea.

Seigarrena. DESKONTAMINAZIO GASTUAK

Erregistro finkak ez daude lurzorua kutsa dezaketen jarduerak edo instalazioak dituzten edo 
izan dituzten lurzoruen inbentarioan.

Halako substantziarik egonez gero, Aguraingo Udalak bere gain hartuko du garbitzeko, 
leheneratzeko eta hondakinak kudeatzeko eragiketen kostu ekonomikoa, bai eta horretarako 
egindako nahitaezko proiektu eta azterlanena ere, edo hitzarmen honetan hartutako konpro-
misoetan atzera egin ahal izango du.

Aguraingo Udalak atzera egitea erabakitzen badu, VISESAri horren berri eman beharko dio, 
eta VISESAri hitzarmen honen xede den sustapenean izan dituen gastu guztiak ordaindu be-
harko dizkio, baita atzera egite horrek eragin ditzakeen gastuak ere.

Era berean, hala badagokio, Aguraingo Udalari itzuliko zaio hitzarmen honen xede diren 
hiru erregistro finken jabetza.

Zazpigarrena. AZTERLAN GEOTEKNIKOA

VISESAk, etorkizuneko hitzarmena formalizatu ondoren eta finken eskualdaketa formala egin 
aurretik, sustapena egikarituko den lurzoruaren azterlan geoteknikoa aginduko du, lursailaren 
izaera eta ezaugarriak zehazteko, beharrezkoak baitira etorkizuneko zimenduen mota, baldintzak 
eta kostua zehazteko.

VISESAren iritziz, azterlan hori aztertuta kostu bat ondorioztatzen bada, eta horrek ez badu 
sustapena ekonomikoki bideragarri egiten, VISESAk sustapenaren egikaritzean atzera egin 
ahalko du, eta, beraz, etorkizuneko hitzarmena ondoriorik gabe geratuko da.

Zortzigarrena. ETXEBIZITZA BABESTUAREN SUSTAPENAREN EZAUGARRIAK

• Etxebizitza babestuaren tipologia

Eraiki beharreko etxebizitza guztiak babes publikokoak izango dira, zehazki, araubide oroko-
rreko babes ofizialeko etxebizitzak. Etxebizitza guztiak errentamendu iraunkorreko araubidera 
bideratuko dira.

Jarduketan sustatu beharreko etxebizitzak 56 inguru izango dira, horiei atxikitako eranskinekin.

• Hartzaileak eta esleipen prozedura.

Alokairuko etxebizitza horiek esleitzeko, etxebizitza eskuratzeko baldintzak eta betekizu-
nak bete beharko dira (etxebizitzaren beharra, diru sarrerak, erroldatzea, gehieneko errentako 
prezioak, etab.).

Baldintza horiek Eusko Jaurlaritzako Lurralde Plangintza, Etxebizitza eta Garraio Sailak es-
leipen prozedura hasteko emango duen ebazpenaren bidez zehaztuko dira.

Aurrekoari kalterik egin gabe, errentamenduko araubide orokorreko babes publikoko etxe-
bizitzen esleipendunek, erreferentziatzat hartzen den egunean, Agurain udalerrian erroldatuta 
gutxienez urtebeteko antzinatasuna egiaztatu beharko dute, etenik gabe, edo 3 urtekoa, txan-
daka, azken 5 urteetan.

• Kronograma.

Sustapenerako aurreikusitako gutxi gorabeherako kronograma honako hau da:

— Proiektuen lizitazioa: 3 hilabete, finkak eskualdatzen direnetik.

— Behin-behineko kalifikazioa eskatzea: 14 hilabete, finkak eskualdatzen direnetik.

— Obra lizentziaren eskaera: 16 hilabete, finkak eskualdatzen direnetik.

— Obren lizitazioa: 5 hilabete, obra lizentzia lortzen denetik.

Gutxi gorabeherako data horiek aurreikusitako programazio datak dira, eta aldaketak egin 
ahalko dira VISESAren jarduteko gaitasunarekin zerikusirik ez duten arrazoiengatik.

Bederatzigarrena. ETORKIZUNEKO HIGIEZINEN ESKUALDAKETA

Akordio honen xede diren finketan VISESAk sustatu beharreko etxebizitzen eta atxikitako 
eranskinen sustapena amaitu ondoren, azken horrek etorkizuneko higiezin horien jabetza osoa 
edo azalera eskubidea eskualdatu ahalko die Euskal Autonomia Erkidegoko administrazioari, 
Lurralde Plangintza, Etxebizitza eta Garraio Sailaren menpeko ALOKABIDE SAU sozietate pu-
blikoari edo hirugarren bati, eta etxebizitzak alokairurako erabiliko direla bermatuko du, erabaki 
honetan ezarritako baldintzetan.

Eskualdaketaren unetik, eskuratzailea VISESAren posizioan subrogatuta geratuko da, erabaki 
honetatik eratorritako eskubide eta betebeharrei dagokienez.

Hamargarrena. ATZERA EGITEA

VISESAk atzera egin ahalko du hitzarmen honetan aurreikusitako sustapenean, eta, hala 
badagokio, erregistro finkak udalari itzuliko dizkio, eta udalak egindako gastuak itzuliko dizkio 
VISESAri, kasu hauetan:

• VISESAren iritziz, azterlan geoteknikoaren azterketatik ondorioztatzen bada kostua dela eta 
sustapena ez dela bideragarria ekonomikoki edota teknikoki.

• Eskualdatu beharreko erregistro finketan hirugarren sektoreko erabilerako eraikigarritasuna 
badago, eta VISESA behartuta badago hori egikaritzera.

• Baldin eta, 3 erregistro finkak eskualdatu ondoren, VISESAk ezin baditu horiek erregistroan 
bildu, edozein arrazoirengatik, berak planteatutako proiektuari ekiteko.

• Plangintzan aldaketaren bat gertatzen bada eta horrek sustapena egikaritzea eragozten badu.

Sustapenean klausula honetan zerrendatutakoez bestelako gorabeheraren bat gertatzen 
bada (konplexutasun teknikoa, ustekabeko gastuak, lurzati mugakideak dituen sotoan dau-
den zortasunak ez ezabatzea, kostuak igotzea, etab.), eta horrek, VISESAren iritziz, bideraezin 
bihurtzen badu aurreikusitako sustapena gauzatzea ikuspuntu teknikotik edota ekonomikotik, 
sustapenean atzera egin ahalko du, erregistro finkak Aguraingo Udalari itzuliz, eta horrek ez 
die alderdiei inolako kalteordainik ekarriko.

Era berean, Aguraingo Udalak atzera egin ahalko du hitzarmen honetan hartutako konpro-
misoetan, hitzarmenaren seigarren klausulan jasotakoaren arabera.

Hamaikagarrena. INDARRALDIA

Lankidetza hitzarmen honen indarraldia lau urtekoa izango da, sinatzen denetik kontatzen 
hasita. Dena dela, aurreko atalean ezarritako epea amaitu aurretik, hitzarmenaren alderdiek 
berariaz erabaki ahalko dute gehienez lau urteko epe gehigarrian luzatzea edo iraungitzea.

Hamabigarrena. JARRAIPEN BATZORDEA

Aldeek beren gain hartutako betebeharren jarraipena egiteko, jarraipen batzorde bat era-
tuko da. Batzorde hori bi aldeetako bi ordezkarik osatuko dute, eta hiru hilean behin bilduko 
da obrak amaitu arte.

Hamahirugarrena. EZ BETETZEAK 

Dokumentu honetan jasotako betebeharrak ez betetzea akordio hau suntsiarazteko kausa 
izango da, eta alderdiak lehengo egoera juridikora itzuliko dira; halaber, ebazpen hori eragin 
duen kausatzaileak beste alderdiari zein fede oneko hirugarrenei eragindako kalte eta galera 
guztiak ordaintzeko betebeharra izango du.

Eta ados daudela eta fede onez dihardutela adierazteko, bi aldeek hitzarmenaren bi ale si- 
natzen dituzte, goiburuan adierazitako tokian eta egunean.

AGURAINGO UDALAREN ETA “EUSKADIKO ETXEBIZITZA ETA LURRA, E.A.” (VISESA) 
SOZIETATE PUBLIKOAREN ARTEKO LANKIDETZA-HITZARMENA HARRESI PARKEA 
EREMUAN ALOKAIRUKO BABES PUBLIKOKO ETXEBIZITZAK SUSTATZEKO 
 
 
II. ERANSKINA 
Urbanizatu beharreko espazio libreen mugaketa. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Urbanizatu beharreko eremua / erabilera publikoko zortasuna eratzeko eremua. 

   H.I.  

AYTO. 

